
ᐅᑯᓄᖓ 

ᑐᓴᕋᑦᓴᖅ: ☐       ᐃᓱᒪᓕᐅᕈᑕᐅᒋᐊᓕᒃ: ☒ 

ᐱᔾᔪᑎᓕᒃ:   ᐋᖅᑭᒋᐊᕐᑕᐅᖁᔭᐅᓂᖏᑦ ᓇᓐᓄᒐᑦᓴᑦ ᐊᒥᐊᒃᑯᖏᑦ ᒪᓕᑦᑐᒋᑦ ᑲᑎᑕᐅᓯᒪᔪᑦ ᐊᖑᔭᑦᓴᑦ 

ᓴᓐᓂᕈᑎᐅᑉ ᐃᒪᖓᓂ ᓇᓐᓄᒐᑦᓴᑦ ᐊᒥᓱᕈᕆᐊᕐᑕᐅᓚᐅᕐᑎᓪᓗᒋᑦ    

ᖃᓄᐃᓕᐅᕐᓯᒪᓂᖏᑦ: 

ᒫᔾᔨ 2018ᖑᑎᓪᓗᒍ, ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᓚᐅᕐᓯᒪᒻᒪᑕ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓᑕ (ᐊᕙᑎᓕᕆᔨᒃᑯᑦ) ᑐᑦᓯᕌᕆᓯᒪᔭᖏᓂᑦ ᐊᒥᓱᕈᕆᐊᕐᑕᐅᖁᓪᓗᒋᑦ ᑲᑎᑕᐅᓯᒪᔪᑦ ᐊᖑᔭᑦᓴᑦ 

(ᓇᓐᓄᒐᑦᓴᑦ) ᓴᓐᓂᕈᑎᐅᑉ ᐃᒪᖓᓂ 80ᓄᑦ ᐊᕐᕌᒍᑕᒫᑦ ᓇᓐᓄᒐᑦᓴᖃᓕᖁᓪᓗᒋᑦ.  ᕿᑭᖅᑖᓗᖕᒥ 

ᐆᒪᔪᓕᕆᔩᑦ ᑲᑎᒪᔨᖏᑦ (ᐆᒪᔪᓕᕆᔩᑦ) ᐊᒻᒪ ᓄᓇᓖᑦ ᐊᖑᓇᓱᑦᑐᓕᕆᔨᖏᑦᑕ ᑲᑐᔾᔨᖃᑎᒌᖏᑦ 

(ᐆᒪᔪᕐᓂᐊᕐᑏᑦ) ᕿᑭᖅᑕᕐᔪᐊᒥ, ᑲᖏᖅᑐᒑᐱᒻᒥ, ᒥᑦᑎᒪᑕᓕᖕᒥᓗ ᑕᒪᒃᑭᐸᓗᑦᑐᑎᖕ ᐃᑲᔪᕐᑐᐃᓚᐅᕐᖓᑕ 

ᑐᑦᓯᕌᖓᓐᓂᑦ; ᑭᓯᐊᓂᓕ ᐆᒪᔪᓕᕆᔩᑦ ᐊᐱᖅᑯᑎᖃᕐᓯᒪᔪᑦ ᐱᒋᐊᕐᕕᑦᓴᐅᑎᖓᑕ ᐅᓪᓗᖓᓂᖕ ᓇᓐᓄᒐᑦᓴᑦ 

ᐊᒥᓱᕈᕆᐊᕐᕕᑦᓴᐅᑎᖓᓂᑦ ᐅᐱᓐᓇᕋᓂ ᐊᒥᐊᒃᑯᖏᑦ ᓈᓴᖅᑕᐅᑲᓐᓂᓕᕐᐸᑕ ᓱᕐᕋᐅᑎᓂᐅᓴᒻᒪᑕ ᐊᓯᕙᖅᑏᑦ 

ᓄᓇᖏᑕᓗ ᐱᔭᑦᓴᖏᑦ ᐊᓯᔾᔨᖃᓯᐅᑎᓂᐅᓴᓂᖏᓄᑦ.     

ᖃᐅᔨᒪᔭᒃᑯᓪᓕ ᑐᓴᐅᒪᔭᑦᑎᒍᑦ, ᓄᐊᑉᐸᓪᓕᐊᓯᒪᔪᑦ ᐊᒥᐊᒃᑯᖏᑦ ᐊᐅᓪᓛᕐᑎᑕᐅᓂᐊᕐᑐᑦ ᔪᓚᐃ 2018ᒥ 

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᑐᓴᕐᑎᑦᓯᓚᐅᕐᖓᑕ ᕿᑭᖅᑕᕐᔪᐊᒦᓐᓇᑯᓗᖕ ᑲᑎᒪᖃᑎᖃᓚᐅᕐᑐᑎᑦ 

ᕕᕝᕗᐊᕆ 2018ᖑᑎᓪᓗᒍ ᑐᓴᕐᑎᑦᓯᔾᔪᑎᒃᑯᑦ.  ᑎᑎᕋᕐᓯᒪᔪᓂ ᓇᒥᑐᐃᓐᓇᖅ ᓇᓗᓇᐃᕐᓯᓯᒪᔪᖃᓐᖏᑦᑐᖅ 

ᑐᓴᕐᑕᐅᓂᕐᒪᖔᑦ ᒥᑦᑎᒪᑕᓕᖕᒥᐅᑦ ᑲᖏᖅᑐᒑᐱᒻᒥᐅᓪᓗ.  ᐊᕙᑎᓕᕆᔨᒃᑯᑦ ᐅᖃᐅᔾᔨᓐᓂᓚᐅᕐᑐᑦ 

ᕿᑭᖅᑕᕐᔪᐊᑉ ᐆᒪᔪᕐᓂᐊᕐᑎᖏᑕ ᑲᑎᒪᔨᖏᓂᑦ ᓴᓐᓂᕈᑎᐅᑉ ᐃᒪᖓᓂ ᓇᓐᓄᒐᑦᓴᑦ ᐊᒥᐊᒃᑯᖏᑦ 

ᐋᖅᑭᒋᐊᕐᑕᐅᓂᐅᓴᒻᒪᑕ ᐱᒋᐊᓕᖅᑭᑎᑕᐅᓗᑎᑦ ᐱᑕᖃᕈᓐᓃᕐᑎᑕᐅᓗᑎᑦ (0)ᒧᑦ ᔪᓚᐃ 2018ᖑᓕᕐᐸᑦ.     

ᒪᓕᑦᑐᒋᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᕐᑎᖏᑕ ᐅᖃᐅᓯᒥᓂᖏᑦ, ᑐᑭᓯᐅᒪᖃᑎᒌᓐᓂᒃᑯᑦ ᐊᖏᕈᑏᑦ 

(ᑐᑭᓯᐅᒪᖃᑎᒌᒍᑏᑦ) ᐅᖃᖅᓯᒪᒻᒪᑕ ᐊᒥᐊᒃᑯᑦ ᐱᒋᐊᓕᖅᑭᑎᑕᐅᓂᐊᕐᐸᑕ ᐱᑕᖃᕈᓐᓃᕐᑎᑕᐅᓗᑎᑦ (0)ᒧᑦ 

ᐃᓱᒪᒋᓐᖑᐊᕐᓗᒋᑦ ᓄᑖᒥᖕ ᐱᒋᐊᕐᓗᑎᑦ ᑲᑎᑕᐅᓯᒪᔪᑦ ᐊᖑᔭᑦᓴᑦ ᑐᓐᖓᕕᖃᕐᖓᑕ ᐊᕐᕌᒍᓂ ᐊᓂᒍᕐᑐᓂ 

ᓇᓐᓄᒐᑦᓴᑦ ᓈᔭᐅᖏᒐᐃᒻᒪᑕ ᐱᔾᔪᑎᒋᓪᓗᒍ ᓇᓄᑦ ᐃᓄᒋᐊᓐᓂᖏᑦ ᐃᓚᕙᓪᓕᐊᓯᒪᓂᕋᕐᑕᐅᓱᕆᔭᐅᒻᒪᑕ 

ᐊᒻᒪ ᑲᑎᑕᐅᓯᒪᔪᑦ ᐊᖑᔭᑦᓴᑦ ᒥᑦᓴᐅᓴᔭᐅᓯᒪᕗᑦ ᑕᒪᓐᓇ ᒪᓕᑦᑐᒍ.     

ᐆᒪᔪᓕᕆᔩᑦ ᑐᑭᓯᓯᒪᔪᑦ ᑕᒪᑐᒥᖓ; ᑭᓯᐊᓂᓕ, ᖃᑦᓯᑲᓪᓚᒻᒪᕇᑦ ᐊᕐᕌᒍᑦ ᐊᓂᒍᓚᐅᕐᑎᓪᓗᒋᑦ ᑭᓯᐊᓂ 

ᓈᓴᐃᓚᐅᓱᖓᕋᐃᒐᒥ ᑲᑎᖅᓱᐃᓚᐅᕐᑐᑎᑦ ᓄᑖᓂᑦ ᑐᓴᕋᑦᓴᖃᓕᕐᐸᒻᒪᑕ, ᑭᓪᓕᓯᓂᐊᕐᑏᑦ ᓈᓴᕐᑕᒥᓂᕐᓂᑦ 

ᕿᒥᕐᕈᒌᑕᐃᓐᓇᕋᐃᒻᒪᑕ ᐃᒻᒪᑐᖃᖅ ᑲᑎᖅᓱᕐᑕᒥᓂᕐᓂᑦ, ᑲᓇᑕᐅᑉ ᒐᕙᒪᖏᑦ ᑐᑭᓯᑎᑦᓯᑕᐃᓐᓇᓲᖑᓪᓗᑎᑦ 

ᖃᐅᔨᔭᐅᔪᒥᓂᕐᓂᑦ ᑐᓴᕐᑎᑦᓯᓕᑕᐃᓐᓇᕐᑐᑎᓪᓗ ᓄᓇᓕᓐᓂᑦ ᐊᒻᒪ ᐊᒡᒍᕐᓯᒪᔪᑦ ᐆᒪᔪᓕᕆᔩᑦ ᑲᑎᒪᔨᖏᓂᑦ, 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓂᑦ ᐊᒻᒪ ᒥᓂᔅᑕ ᐃᓱᒻᒥᕈᑎᒥᓂᖕ ᐱᔭᕇᑦᑕᑕᐃᓐᓇᕋᐃᒻᒪᑕ ᑭᓯᐊᓂ. 

ᑕᐃᒪᐃᒻᒪᓐ, ᓄᑖᑦ ᑲᑎᑕᐅᓯᒪᔪᑦ ᐊᖑᔭᑦᓴᑦ ᐋᖅᑭᑦᑕᐅᑉᐸᑕ, ᐆᒪᔪᓕᕆᔩᑦ ᐊᑐᓕᖁᔨᒐᓗᐊᕐᐳᑦ 

ᐋᖅᑭᒋᐊᕐᑕᐅᕕᒋᓂᐊᕐᑕᖓᑕ ᐊᒥᐊᒃᑯᖏᑕ ᐅᓪᓗᖅᓯᐅᑎᖓ, ᐊᒻᒪ ᓈᓴᖅᑕᐅᑲᓐᓂᓕᕐᐸᑕ ᓄᑖᑦ 

ᐊᒥᐊᒃᑯᖏᑦ ᒪᓕᖃᑦᑕᖁᓪᓗᒋᑦ ᓈᓴᐃᕕᒥᓂᖏᑕ ᐊᕐᕌᒍᖓᓂᖕ ᖃᐅᔨᔭᐅᑐᐊᖅᐸᑕ ᓄᑖᑦ ᑲᑎᖅᓱᕐᑕᒥᓂᖏᑦ, 

ᐊᕐᕌᒍᕋᓵᓗᐃᑦ ᐊᓂᒍᕐᓯᒪᓕᕐᑎᓪᓗᒋᑦ ᑭᓯᐊᓂᐅᖏᑦᑐᖅ ᑲᑎᑕᐅᓯᒪᔪᑦ ᐊᖑᔭᑦᓴᑦ 



ᐊᓯᔾᔨᕋᑕᑕᐃᓐᓈᓗᑦᑎᓪᓗᒋᑦ.  ᓈᓴᕐᑕᐅᓯᒪᔪᑦ ᑲᑎᖅᓱᕐᑕᒥᓃᑦ ᐱᖃᓯᐅᔾᔨᓯᒪᖃᑦᑕᖏᒻᒪᑕ ᓇᓐᓄᑦᑐᖃᕐᓂᖅᐸᑦ 

ᐅᖓᑖᓄᑦ ᐱᔭᑦᓴᖏᑕ ᐊᕐᕌᒍᖏᓂ ᐱᓗᐊᕐᑐᖃᕐᓂᖅᐸᑦ.    

ᓴᓐᓂᕈᑎᐅᑉ ᐃᒪᖓᓂ ᓇᓄᖏᑦ ᑭᖑᓪᓕᕐᐹᒥ ᓈᓴᖅᑕᐅᓚᐅᕐᓯᒪᒻᒪᑕ 2011-13 ᐊᕐᕌᒍᖏᓂ. ᒫᓐᓇᕋᑖᖅ 

ᓴᓐᓂᕈᑎᐅᑉ ᐃᒪᖓᓂ ᐱᓗᐊᑳᓪᓚᑦᑐᖃᕐᐸᑦ ᐆᑦᑐᕋᐅᑎᖓ ᒫᓐᓇᕋᑖᑯᓗᖕ ᐋᖅᑭᑦᑕᐅᓚᐅᕐᑐᖅ ᐊᑐᖅᑐᒍ 

ᐃᓄᒋᐊᓐᓂᖏᓂᑦ ᓇᓐᓄᑦᑕᒥᓂᕐᓂᓪᓗ ᑲᑎᖅᓱᕐᑕᐅᓯᒪᔪᑦ ᑎᑭᓯᒪᒻᒪᑕ 2013ᒧᑦ (ᕆᒍᓪ ᐅᓂᒃᑳᓕᐊᖏᑦ et 

al. 2017). ᑭᓪᓕᓯᓂᐊᕐᑏᑦ ᑲᑎᒪᔨᕋᓛᖏᑦ ᑲᓛᖡᑦ−ᓄᓇᕗᒥᐅᓪᓗ ᓇᓄᓕᕆᔨᖏᑕ ᑲᑐᔾᔨᖃᑎᒌᖏᓄᑦ 

ᖃᐅᔨᓚᐅᕐᑐᑦ ᐊᖑᔭᑦᓴᓄᑦ ᐆᑦᑐᕋᐅᑎᖏᑦ ᒪᓕᒐᔪᓚᐅᕐᑐᑦ ᒥᑦᓴᐅᓴᔭᐅᔪᒥᓃᑦ 2011-13 ᐊᕐᕌᒍᖏᓂ 

ᓈᓴᕐᑕᐅᓚᐅᕐᓯᒪᔪᒥᓂᕐᓂᑦ ᓈᓴᐅᑎᖏᓂᑦ ᐊᑐᖅᑐᑎᑦ.    

ᑕᐃᑲᓐᖓᑦ ᐱᒋᐊᕐᕕᖃᖅᑐᑎᑦ ᐊᕐᕌᒍᖏᓂᑦ 2011-13, ᑖᒃᑯᓇᓐᖓᑦ ᐆᑦᑐᕋᐅᑎᓕᐊᖏᑦ 

ᐊᑐᖅᑕᐅᓕᖅᑭᑦᑖᓯᒪᓕᕐᑐᑦ ᐊᓯᖏᓐᓄᑦ ᐃᓄᒋᐊᓐᓂᖏᓂᑦ−ᐊᕙᑎᓕᕆᓂᖕᒧᑦ−ᐊᖑᔭᑦᓴᐃᓪᓗ ᐊᒥᓲᓂᖏᓂᑦ 

ᐆᑦᑑᑎᓕᐅᓕᕋᐃᑉᐸᑕ ᒥᑦᓴᐅᓴᒍᑕᐅᖃᑦᑕᓂᐊᓕᕐᑐᓂᑦ ᑭᖑᓂᖔᑦᑎᓂ. ᐊᖑᔭᑦᓴᑦ ᐱᓗᐊᑦᑕᐃᓕᖁᓪᓗᒋᑦ 

ᓇᓕᕌᕈᑎᖓᑦ ᓂᕈᐊᕐᑕᐅᔪᒥᓂᖅ ᓇᓄᓕᕆᔩᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓄᑦ ᐊᕐᕌᒍᓂᑦ ᖁᓕᓂᑦ 

ᑕᓪᓕᒪᓂᓪᓗ (15) ᑕᑯᓐᓇᓐᖑᐊᕐᓯᒪᓪᓗᑎᑦ ᐊᕐᕌᒍᑕᒫᑦ ᓇᓐᓄᖃᑦᑕᕐᐸᑕ 160ᓂᑦ ᓴᓐᓂᕈᑎᐅᑉ ᐃᒪᖓᑕ 

ᐊᕙᑎᐊᓂᑦ ᐃᓪᓗᒌᓪᓗᐊᕐᓗᑎᑦ ᐊᖑᓴᓪᓗᒃ 1:1 ᐊᕐᓇᓪᓗᒃ ᐊᕕᑦᑕᐅᓪᓗᐊᕐᓂᐊᕐᑐᓂᑦ ᓄᓇᕗᒥᐅᓄᑦ 

ᑲᓛᖠᒥᐅᓄᓪᓗ (ᐆᑦᑑᑎᒋᓗᒍ, 80ᕌᖃᑦᑕᕐᓗᑎᑦ ᓄᓇᕗᒥᐅᑦ).    

ᒪᓕᑦᑐᒍ ᓄᓇᕗᑦ ᐊᖏᕈᑎᖓᑕ ᐃᓚᖓ 5.3.3 (ᓄᓇᕗᑖᕈᑏᑦ), ᐃᓄᐃᑦ ᐊᖑᔭᑦᓴᖏᑦ  

ᒪᓕᒐᖃᕐᑎᑕᐅᔪᓐᓇᕐᖓᑕ ᑭᓪᓕᖃᕐᑎᑕᐅᓗᑎᓪᓘᓐᓃᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐅᕝᕙᓘᓐᓃᑦ ᒥᓂᔅᑕᒧᑦ ᐱᔾᔪᑎᖃᑦᓯᐊᕐᓗᑎᑦ ᐱᐅᖅᓱᐊᕈᑕᐅᓂᐊᕐᐸᑕ. ᕿᒥᕐᕈᓪᓗᒍ ᑕᐃᒪᓐᖓᑦ 2013ᒥᓂᑦ 

ᐊᒥᓲᓂᕐᓴᓂᑦ ᓇᓐᓄᖃᑦᑕᕋᓗᐊᕐᐸᑕ ᐊᓐᓇᐅᒪᔪᓐᓇᕐᖓᑕ ᓇᓗᓇᐃᕐᐳᖅ ᓄᓇᕗᑦ ᐊᖏᕈᑎᖓᓂ 

ᐃᓚᖓᓃᑦᑐᖅ 5.3.3 ᒪᓕᑦᑕᐅᒋᐊᖃᕋᓗᐊᕐᑐᓂ, ᑭᓪᓕᖃᕐᑎᑕᐅᓗᐊᕐᓯᒪᒻᒪᑕ ᐃᓄᐃᑦ ᓇᓐᓄᒐᑦᓴᖏᑦ 

ᓴᓐᓂᕈᑎᐅᑉ ᐃᒪᖓᑕ ᐊᕙᑎᐊᓂ ᐊᕐᕌᒍᑦ ᐊᒥᓱᑲᓪᓛᓘᓕᕐᑐᑦ ᑕᐃᒪᐃᒋᐊᖃᓐᖏᑲᓗᐊᕐᑐᑎᑦ.      

ᐊᕐᕌᒍᖓᓂ 2017, ᑲᓇᑕᐅᑉ ᒐᕙᒪᒃᑯᖏᑦ ᐅᔾᔨᕈᓱᓚᐅᕋᒥ ᑕᒪᑐᒥᖓ, ᑭᖑᓂᐊᒍᓪᓗ 

ᐲᖅᑕᐅᓚᕿᓕᓚᐅᕐᑐᖅ ᐊᑲᐅᓐᖏᑦᑐᒥᑦ ᐱᓗᖅᑯᑎᑕᖃᓐᖏᒻᒪᓐ ᓴᓐᓂᕈᑎᐅᑉ ᐃᒪᖓᑕ ᐊᕙᑎᐊᓂ 

ᓇᓐᓄᒐᑦᓴᑦ ᐱᓪᓗᒋᑦ ᐅᑎᒧᑦ 2013ᒧᑦ ᐱᒋᐊᕐᕕᖃᕐᑎᑕᐅᓪᓗᑎᑦ.    

ᐆᒪᔪᓕᕆᔨᕐᔪᐊᑦ ᑕᐃᒫᑦᓴᐃᓐᓇᖅ ᐅᔾᔨᕈᓱᒋᐊᓖᑦ ᐊᖏᖅᓯᒪᓗᑎᓪᓗ ᓇᓄᑦ ᐊᓐᓇᐅᒪᔪᓐᓇᕐᓂᖏᓂᑦ 

ᐊᒥᓲᓂᕐᓴᓂᑦ ᓇᓐᓄᒐᑦᓴᖃᕋᓗᐊᕐᐸᑕ ᑲᑎᑕᐅᓯᒪᔪᑦ ᐊᖑᔭᑦᓴᑦ 80ᖑᕐᓗᑎᑦ ᓴᓐᓂᕈᑎᐅᑉ ᐃᒪᖓᑕ 

ᐊᕙᑎᐊᓂ ᓇᓐᓄᒐᑦᓴᖏᑦ ᓈᓴᕐᑕᐅᓯᒪᓗᑎᑦ ᐊᑕᐅᓯᖅ ᐊᖑᓴᓪᓗᒃ ᐊᑕᐅᓯᖅ ᐊᕐᓇᓪᓗᒃ ᐱᒋᐊᕐᕕᖃᕐᓗᓂ 

ᐅᑎᒧᑦ 2013 ᐊᕐᕌᒍᖓᓂᖕ ᓈᓴᖅᑕᐅᑲᓐᓂᕐᓗᑎᑦ ᐊᒥᐊᒃᑯᖏᑦ ᓇᓐᓄᑦᑕᐅᖃᑦᑕᓚᐅᖏᑦᑐᑦ ᓈᓴᐅᑎᖏᑦ 

ᐊᑐᕐᓗᒋᑦ ᐱᒋᐊᕐᓗᒍ ᔪᓚᐃ 2018ᒥᖕ ᓯᕗᒧᑦ ᑭᖑᓂᖔᑦᑎᓂ ᐊᑐᖅᑕᐅᖃᑦᑕᕐᓂᐊᓕᕐᑐᓂᑦ.   

ᐅᖃᖃᑎᒋᔭᐅᓯᒪᔪᑦ: 

ᑲᑎᒪᔩᑦ ᐃᖅᑲᓇᐃᔭᕐᑎᖏᓪᓗ ᓄᓇᓖᑦ ᐊᖑᓇᓱᑦᑐᓕᕆᔨᖏᑦᑕ ᑲᑎᒪᔨᖏᑦ ᐊᒻᒪ ᕿᑭᖅᑖᓗᖕᒥ ᐆᒪᔪᓕᕆᔩᑦ 

ᑲᑎᒪᔨᖏᑦ ᑲᑎᒪᖃᑕᐅᓚᐅᕐᑐᑦ ᑲᓛᖡᑦ−ᓄᓇᕗᑦ ᓇᓄᓕᕆᔨᖏᑦᑕ ᑲᑐᔾᔨᖃᑎᒌᖏᓄᑦ ᐅᒃᑑᕝᕙ 

2017ᖑᑎᓪᓗᒍ, ᐊᒻᒪ ᓄᓇᓖᑦ ᑲᑎᒪᖃᑎᐅᕙᑦᑐᑎᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓄᑦ ᕕᕝᕗᐊᕆ 

2018ᖑᑎᓪᓗᒍ.  ᓄᓇᕗᑦ ᑐᓐᖓᕕᒃᑯᑦ ᑎᒥᖓᓄᑦ ᐃᖅᑲᓇᐃᔭᑏᑦ ᐅᐸᖃᑦᑕᐅᓚᐅᕐᒥᔪᑦ ᑲᑎᒪᑲᑕᑦᑐᓄᑦ 

ᐊᒻᒪ ᐅᖃᖃᑎᒋᔭᐅᓯᒪᓕᕐᑐᑦ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ.     

ᐆᒪᔪᓕᕆᔩᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᕐᑏᑦ ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᓯᒪᔪᑦ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᕐᑎᖏᓂᑦ ᐱᔾᔪᑎᒋᓪᓗᒋᑦ ᐊᒥᐊᒃᑯᑦ ᐊᐅᓪᓛᕐᑎᑕᐅᔪᑦᓴᐅᓂᖏᑕ ᓄᑖᑦ ᓈᓴᕐᑕᐅᓯᒪᔪᑦ ᐊᑐᕐᓗᒋᑦ 

ᓴᓐᓂᕈᑎᐅᑉ ᐃᒪᖓᑕ ᐊᕙᑎᐊᓂ ᓇᓐᓄᒐᑦᓴᖏᑦ. ᐆᒪᔪᓕᕆᔩᑦ ᑲᑎᒪᔨᖏᑦ ᐅᖃᖃᑎᖃᓚᐅᕐᒥᔪᑦ ᓗᑦᑖᖅ ᐃ.ᕕ. 

ᕇᒍᒥᖕ ᑐᑭᓯᐅᒪᑦᓯᐊᕐᓂᐊᕋᑦᑎᒍ ᐊᕐᕌᒍᖓᑕ ᐱᒋᐊᕐᕕᖓ ᐊᖑᔭᑦᓴᑦ ᖃᐅᔨᓴᐅᕐᑕᐅᓂᖏᓄᑦ ᐆᑦᑐᕋᐅᑎᖓᑦ.    



   

ᐊᑐᓕᖁᔨᔾᔪᑏᑦ: 

1. ᐆᒪᔪᓕᕆᔨᕐᔪᐊᑦ ᐊᑐᓕᕐᑎᑦᓯᖁᓗᒋᑦ ᓄᑖᑦ ᑲᑎᑕᐅᓯᒪᔪᑦ ᐊᖑᔭᑦᓴᑦ ᓈᓴᐅᑎᖏᓂᑦ ᓴᓐᓂᕈᑎᐅᑉ 

ᐃᒪᖓᑕ ᐊᕙᑎᐊᓂ ᓇᓐᓄᒐᑦᓴᑦ (ᐊᑕᐅᓯᖅ ᐊᖑᓴᓪᓗᒃ : ᐊᑕᐅᓯᖅ ᐊᕐᓇᓪᓗᒃ) ᐅᓪᓗᖅᓯᐅᑎᒃᑯᑦ 

ᐱᒋᐊᕐᕕᖓ ᐅᑎᒧᑦ ᐊᕐᕌᒍᖓ 2013ᒥᖕ ᐱᒋᐊᕐᕕᖃᕐᓗᓂ.      

2. ᒪᓕᑦᑐᒍ ᑐᑭᓯᐅᒪᖃᑎᒌᓐᓂᖕᒧᑦ ᐊᖏᕈᑦ, ᐊᖑᔭᑦᓴᑦ ᐊᒥᐊᒃᑯᖏᑦ ᓴᓐᓂᕈᑎᐅᑉ ᐃᒪᖓᑕ ᐊᕙᑎᐊᓂ 

ᓇᓐᓄᒐᑦᓴᑦ ᐋᖅᑭᑦᑕᐅᖁᓗᒋᑦ ᐱᑕᖃᕈᓐᓃᕐᑎᑕᐅᓗᑎᑦ (0)ᒧᑦ ᐊᕐᕌᒍᖓᓄᑦ 2013-14, ᐊᒻᒪ 

ᑭᖑᓂᐊᒍᑦ ᐊᖑᔭᑦᓴᑦ ᐊᒥᐊᒃᑯᖏᑦ ᓈᓴᖅᑕᐅᑲᓐᓂᖁᓪᓗᒋᑦ ᒪᓕᓪᓗᒋᑦ ᐅᑎᒧᑦ ᐊᑐᖅᑎᑕᐅᔪᑦ 

ᓇᓐᓄᒐᑦᓴᑦ ᐊᒻᒪ ᓇᓐᓄᑦᑕᐅᓚᑦᑖᕐᑐᒥᓃᑦ ᓈᓴᐅᑎᖏᓂᑦ ᐊᑐᕐᓗᑎᑦ ᐅᓪᓗᖅᓯᐅᑎᒃᑯᑦ 2013ᒥᖕ 

ᐱᒋᐊᕐᕕᖃᕐᓗᒍ.  ᐆᑦᑑᑎᓕᐊᖑᓯᒪᔪᑦ ᓈᓴᕐᓯᒪᔭᕗᑦ ᐊᑐᐃᓐᓇᕈᕐᓯᒪᔭᕗᑦ ᑖᒃᑯᓄᖓ 

ᐱᖃᓯᐅᔾᔭᐅᓯᒪᔪᑦ ᐅᐃᒍᖏᓂ ᑭᑉᐹᕆᑦᑐᓃᑦᑐᑦ ᐊᒻᒪ ᐱᖃᓯᐅᑎᓯᒪᔪᑦ xlsx ᑐᖅᑯᐃᕕᖓᓂ. ᑖᒃᑯᐊ 

ᓈᓴᖅᑕᐅᓯᒪᔪᑦ ᕿᒥᕐᕈᔭᐅᔪᓐᓇᕐᑐᑦ ᐊᕙᑎᓕᕆᔨᒃᑯᓄᑦ, ᐊᒻᒪ ᐆᒪᔪᓕᕆᔩᑦ ᐃᑲᔪᕐᑎᐅᖃᑎᒌᓐᓂᒃᑯᑦ 

ᐊᕙᑎᓕᕆᔨᒃᑯᓂᑦ ᐱᔭᕇᕐᓯᖃᑎᖃᕈᒪᔪᑦ.    

3. ᐋᔩᖃᑎᒋᓚᐅᕐᑐᒋᑦ ᐊᕙᑎᓕᕆᔨᒃᑯᑦ ᐱᕆᕝᕕᖓᓃᑐᑦ, ᐆᒪᔪᓕᕆᔩᑦ ᐃᖅᑲᓇᐃᔭᖃᑎᖃᕐᓂᐊᕐᑐᑦ 

ᐱᖓᓱᓂᑦ ᓄᓇᓖᑦ ᐊᖑᓇᓱᑦᑐᓕᕆᔨᖏᑕ ᑲᑎᒪᔨᖏᓂᑦ ᐊᒻᒪ ᐋᖅᑭᑦᓱᐃᖃᑎᒋᓗᒋᑦ 

ᐊᖏᖃᑎᒌᒍᑎᑦᓴᓂᑦ ᖃᓄᖅ ᐊᑐᖅᑕᐅᕙᓪᓕᐊᖑᔭᕐᓂᐊᕐᒪᖔᑕ ᓄᐊᓯᒪᔪᑦ ᐅᖓᑖᓅᕈᑎᓂᑯᑦ 

ᐊᒥᐊᒃᑯᖏᓪᓗ ᐊᕐᕌᒍᓂ ᐊᒡᒋᕐᑐᓂ.  ᐅᑉᐱᕆᒐᑦᑎᒍ ᐊᒡᒍᖅᓯᒪᔪᑦ ᐆᒪᔪᓕᕆᔩᑦ ᑲᑎᒪᔨᖏᑦ ᐊᒻᒪ 

ᓄᓇᓖᑦ ᐊᖑᓇᓱᑦᑐᓕᕆᔨᖏᑕ ᑲᑎᒪᔨᖏᑦ ᐊᐱᖅᑯᑕᐅᔪᒥᑦ ᖃᓄᖅᑑᕈᑎᖃᕈᓐᓇᕐᖓᑕ ᐊᑐᕐᓗᒍ 

ᒫᓐᓇᓂᓴᖅ ᑐᑭᓯᐅᒪᖃᑎᒌᒍᑏᑦ ᐊᖏᕈᑎᖓᑦ.    

ᐅᓂᒃᑳᓂᑦ ᖃᐅᔨᒋᐊᕐᕕᐅᓯᒪᔪᑦ: 

ᕆᒡᕼᐅᕐ, E.V., S. ᐋᑦᑭᓐᔅ, E.W. ᐳᐊᓐ, K.L. ᓚᐃᑦ, N.J. ᓚᓐ, ᐊᒻᒪ Ø. ᐅᐄᒡ. 2017. ᓇᓐᓄᑦᑕᒥᓃᑦ 

ᖃᐅᔨᓴᕐᑕᐅᓂᒥᓂᖏᓂᑦ ᓴᓐᓂᕈᑎᐅᑉ ᐃᒪᖓᑕ ᐊᒻᒪ ᐱᕐᓕᕋᕐᕕᔾᔪᐊᑉ ᐊᕙᑎᐊᓂ ᓇᓄᖏᓂᑦ: 

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᖏᑦ ᑲᓇᑕ−ᑲᓛᖠᑦ ᓇᓄᓕᕆᔨᖏᑕ ᑲᑐᔾᔨᖃᑎᒌᓂᒃᑯᑦ ᑲᑎᒪᔨᖏᑦ, ᔪᓚᐃ 31, 

2017: iii + 107 pp 

ᐅᐸᓗᖓᐃᕐᑕᖏᑦ ᐅᓂᒃᑳᑦ: 

ᒪᐃᒃ ᐴᒋᓴᓐ, ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ, 613-407-1197 

ᔭᐃᓯᓐ ᒥᑭ, ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ, 867-645-4860 

ᐅᓪᓗᖅᓯᐅᑦ: 

ᒪᐃ 1, 2018 

  



 

ᓴᓐᓂᕈᑎᐅᑉ ᐃᒪᖓᑕ ᐊᕙᑎᐊᓂ ᓇᓐᓄᒐᑦᓴᑦ ᐊᒥᐊᒃᑯᖏᑦ ᓈᓴᖅᑕᐅᑲᓐᓂᕐᓯᒪᔪᑦ ᒪᓕᑦᑐᒋᑦ ᑲᑎᑕᐅᓯᒪᔪᑦ ᐊᖑᔭᑦᓴᑦ ᐋᖅᑭᒋᐊᕐᑕᐅᓚᕐᑐᑦ ᐅᓪᓗᕐᓯᐅᑎᒃᑯᑦ ᐅᑎᒧᑦ ᐱᒋᐊᕐᕕᖃᕐᑐᑎᖕ 2013-14ᒥᑦ

ᐊᕐᕌᒍ

ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ

2012-13 65 14 8 14 8 14 7 0 0 15 11 17 18 7 6

2013-14 80 11 11 11 11 11 11 7 7 15 6 14 10 17 5

2014-15 80 11 11 11 11 11 11 7 7 15 6 17 5 9 11

2015-16 80 11 11 11 11 11 11 7 7 12 8 19 6 11 7

2016-17 80 11 11 11 11 11 11 7 7 15 6 20 11 9 3

2017-18 80 11 11 11 11 11 11 7 7

2018-19 80 11 11 11 11 11 11 7 7

ᐊᕐᕌᒍ

ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ ᐊᕐᓇᓪᓗ ᐊᖑᓴᓪᓗ

2012-13 0 0 0 0 0 0 0 0 - - - - - - -

2013-14 -4 5 -3 1 -6 6 7 7 0 0 0 0 0 0 0

2014-15 -4 5 -6 6 2 0 7 7 -4 5 -3 1 -6 6 7

2015-16 -1 3 -8 5 0 4 7 7 -8 10 -9 7 -4 6 14

2016-17 -4 5 -9 0 2 8 7 7 -9 13 -17 12 -4 10 21

2017-18 -13 18 -26 12 -2 18 28

2018-19

ᖃᐅᔨᒪᔭᒋᐊᓕᖕ 1:

ᖃᐅᔨᒪᔭᒋᐊᓕᖕ 2:

ᖃᐅᔨᒪᔭᒋᐊᓕᖕ 3:

ᐅᐊᑦᓯᐊᕈ ᑲᑎᑕᐅᓯᒪᔪᑦ ᓇᓐᓄᒐᑦᓴᑦ ᐋᖅᑭᓯᒪᓚᐅᕐᖓᑕ 65ᖑᓗᑎᑦ ᒪᓕᒐᖃᕐᑐᑎᑦ ᒪᕐᕉᒃ ᐊᖑᓴᓪᓗᖕ : ᐊᑕᐅᓯᖅ ᐊᕐᓇᓪᓗ, ᑕᐃᒪᐃᓕᖓᔪᑦ ᐊᕐᕌᒍᖓᓂ 2012-13. ᑲᑎᑕᐅᓯᒪᔪᑦ 

ᓇᓐᓄᒐᑦᓴᑦ ᐊᒡᒍᕐᑕᐅᓯᒪᓪᓗᑎᖕ 22 ᒥᑦᑎᒪᑕᓕᖕᒧᑦ, 22 ᑲᖏᖅᑐᒑᐱᖕᒧᑦ ᐊᒻᒪ 21 ᕿᑭᖅᑕᕐᔪᐊᒧᑦ. ᐊᑐᕈᓐᓇᖁᓪᓗᒋᑦ ᐅᑎᒧᑦ ᐋᖅᑭᒋᐊᕐᑕᐅᔪᑦ ᑲᑎᑕᐅᓯᒪᔪᑦ ᓇᓐᓄᒐᑦᓴᑦ ᐊᕐᕌᒍᖓᓂ 

2013,ᐊᒥᐊᒃᑯᖏᑦ ᐊᑐᕈᓐᓃᕐᑎᑕᐅᓚᐅᕐᑐᑦ ᐱᒋᐊᒃᑲᓂᕐᑐᑎᑦ  0−ᒥᖕ ᐊᕐᕌᒍᖓᓂ 2013-14 ᐊᒻᒪ ᐊᑐᖅᑕᐅᓕᕐᑐᑎᑦ.

ᐅᑎᒧᑦ ᐱᒋᐊᕐᓗᒍ ᑲᑎᑕᐅᓯᒪᔪᑦ ᓇᓐᓄᒐᑦᓴᑦ 80−ᒦᓪᓗᐊᕐᑐᑦ ᒪᓕᓪᓗᒋᑦ ᐊᑕᐅᓯᖅ ᐊᖑᓴᓪᓗ : ᐊᑕᐅᓯᖅ ᐊᕐᓇᓪᓗ, ᓯᕗᓪᓕᕐᐹᒥᓗ ᐊᑐᓕᕐᑎᑕᐅᓗᑎᑦ 2013-14 ᐊᕐᕌᒍᖓᓂ. 

ᓈᓴᓕᖅᑭᑦᑕᐅᒻᒪᑕ ᐋᖅᑭᒋᐊᕐᑐᑦ, ᑲᑎᑕᐅᓯᒪᔪᑦ ᓇᓐᓄᒐᑦᓴᑦ ᐊᒡᒍᕐᑕᐅᒐᒥ ᐊᑐᓂ ᓄᓇᓖᑦ ᐱᖓᓱᑦ 22ᓂᖕ ᐱᔭᑦᓴᓂᑦᑐᑎᑦ, ᐊᒻᒪ ᐊᒥᐊᒃᑯᖏᑦ 14 ᐊᒡᒍᕐᓯᒪᔪᑦ ᓴᓐᓂᕈᑎᐅᑉ ᐃᒪᖓᓂᖕ 

ᐊᕕᑦᑕᐅᔪᑦᓴᑦ ᓇᓐᓄᑦᑕᐅᓯᒪᓐᖏᑦᑐᑦ ᑐᓂᔭᐅᓚᐅᖏᑦᑐᑦ ᓇᓪᓕᐊᓄᑐᐃᓇᑦᓯᐊᖅ ᓄᓇᓕᓐᓄᑦ.  

ᓇᓐᓄᑦᑕᐅᓚᑦᑖᖅᑐᒥᓃᑦ ᐅᓂᒃᑳᕆᔭᐅᓯᒪᔪᑦ ᐊᑐᓂ ᐊᕐᕌᒍᓂ ᐊᒻᒪ ᓄᓇᓕᓐᓂ ᐊᑐᖅᑕᐅᓂᕐᖓᑕ ᓈᓴᖅᑕᐅᓕᖅᑭᑦᑖᓗᑎᑦ ᐊᒥᐊᒃᑯᖏᑦ ᐊᑐᓂ ᓚᐃᓴᑖᕈᑏᑦ ᐊᕐᕌᒍᖏᓂ, ᐊᒻᒪ 

ᐊᑐᖅᑕᐅᓪᓗᑎᑦ ᓄᐊᑉᐸᓪᓕᐊᒍᑕᐅᓗᑎᓪᓗ ᐊᕐᕌᒎᓛᕐᑐᒥ ᐊᑐᖅᑕᐅᓂᐊᕐᑐᓂᑦ.  

ᕿᑭᖅᑕᕐᔪᐊᖅ

ᓴᓐᓂᕈᑎᐅᑉ 

ᐃᒪᖓᓂᖕ 

ᐊᕕᑦᑕᐅᕙᑦᑐᑦ

ᒥᑦᑎᒪᑕᓕᒃ ᑲᖏᖅᑐᒑᐱᒃ ᕿᑭᖅᑕᕐᔪᐊᖅ

ᓴᓐᓂᕈᑎᐅᑉ 

ᐃᒪᖓᓂᖕ 

ᐊᕕᑦᑕᐅᕙᑦᑐᑦ

ᒥᑦᑎᒪᑕᓕᒃ ᑲᖏᖅᑐᒑᐱᒃ ᕿᑭᖅᑕᕐᔪᐊᖅ

ᒥᑦᑎᒪᑕᓕᒃ ᑲᖏᖅᑐᒑᐱᒃ

ᐋᖅᑭᒋᐊᕐᓯᒪᔪᑦ  

ᓇᓐᓄᒐᑦᓴᑦ  

ᐅᑎᒧᑦ 

(ᐱᒋᐊᕐᕕᓖᑦ 

2013-14ᒥᖕ)

ᐋᖅᑭᒋᐊᕐᑕᐅᓯᒪᔪᑦ ᑲᑎᑕᐅᓯᒪᔪᑦ ᓇᓐᓄᒐᑦᓴᑦ ᐊᒡᒍᕐᓯᒪᓂᖏᑦ ᓇᓐᓄᑦᑕᒥᓃᑦ

ᐋᖅᑭᒋᐊᕐᑕᐅᓯᒪᔪᑦ ᐊᕐᕌᒍᑕᒫᑦ ᐊᒥᐊᒃᑯᖏᑦ ᐊᐅᓪᓛᕐᑎᑕᐅᕙᓪᓕᐊᓯᒪᔪᑦ ᐋᖅᑭᒋᐊᓚᐅᕐᓗᒋᑦ ᓄᐊᑉᐸᓪᓕᐊᓯᒪᔪᑦ ᐊᒥᐊᒃᑯᖏᑦ ᐊᕐᕌᒍᑕᒫᑦ

ᒥᑦᑎᒪᑕᓕᒃ ᑲᖏᖅᑐᒑᐱᒃ ᕿᑭᖅᑕᕐᔪᐊᖅ

ᓴᓐᓂᕈᑎᐅᑉ 

ᐃᒪᖓᓂᖕ 

ᐊᕕᑦᑕᐅᕙᑦᑐᑦ


